
Кыскача мүнөздөмө: Макалада Кыргыз Республикасындагы 2021-жылы орун алган 

кезектеги конституциялык реформадан кийинки мамлекет башчысынын конституциялык-

укуктук макамы каралат. Аткаруу бийлигинин башында туруу сыяктуу президенттик 

ыйгарым укуктардагы олуттуу жаңычылдыктар, алардын конституцияда каралган 

мӛӛнӛтүнүн жана бул кызматты ээлӛӛгӛ байланыштуу болгон айрым чектӛӛлӛрдүн 

ӛзгӛрүүсү жакынкы чет ӛлкӛлӛрдүн тажрыйбаларынын мисалдары менен салыштырмалуу-

укуктук анализге алынып, бул жааттагы ата-мекендик тажрыйбаны жакшыртуу боюнча 

практикалык сунуштар берилет. 

Аннотация: В статье рассматривается конституционно-правовой статус главы 

государства после очередной конституционной реформы в Кыргызской Республике в 2021 

году. Существенные новации президентских полномочий, такие как возглавление 

исполнительной власти, изменение конституционного срока и некоторые ограничения, 

связанные с занятием этой должности, сопоставляются с примерами опыта стран ближнего 

зарубежья, а также даются практические рекомендации по совершенствованию 

отечественного опыта в данной области. 

Abstract: The article examines the constitutional and legal status of the head of state after 

the next constitutional reform in the Kyrgyz Republic in 2021. Significant innovations of 

presidential powers, such as heading the executive branch, changing their constitutional term and 

some restrictions associated with holding this position, are compared with examples of the 

experience of neighboring countries, and practical recommendations are given for improving 

domestic experience in this area. 

Кыргыз Республикасынын 1991-жылы кӛз карандысыздыкка ээ болуусу жана 1993-

жылы ӛзүнүн туңгуч Конституциясын кабыл алуусу мамлекеттик бийликти мыйзам чыгаруу, 

аткаруу жана сот бийлик бутактарына бӛлүштүрүү менен эгемен, укуктук жана 

демократиялык мамлекет куруу үчүн саясий-укуктук негиз болуп берген [1, 152-б.].  

Белгиленген мезгилден тарта салыштырмалуу анчейин кӛп деле убакыт 

ӛтпӛгӛндүгүнӛ карабастан, ал ортодо ӛлкӛнүн Конституциясына 11 жолу ӛзгӛртүү 

киргизилип, анын тогузу конституциялык реформа менен аяктаган. Конституциялык 

реформалар, адатта, ыйгарым укуктарды кайрадан карап чыгуу менен байланышта болуп, 

алардын натыйжасында жогорку мамлекеттик органдардын бийликтерди бӛлүштүрүү 

тутумундагы ордунун жана ролунун олуттуу ӛзгӛрүүсү орун алып келген.  

Конституцияны түзӛтүүгӛ байланыштуу процесстер мамлекет башчысынын 

конституциялык-укуктук макамына дагы түздӛн-түз таасир берип келген. Маселен, ӛлкӛнүн 

1993-жылдагы Конституциясы жана ага андан кийинки киргизилген ӛзгӛртүүлӛр жана 

толуктоолор, негизинен, мамлекет башчысынын макамын бекемдеп, анын ыйгарым 

укуктарын кеңейтүүгӛ байланыштуу болгон. 2010-жылдагы Конституциясы болсо, 

тетирисинче, Президенттин укуктарын чектӛӛгӛ жана парламентаризмге бет алууга 

багытталган. Ал эми аракеттеги 2021-жылы кабыл алынган Конституция ӛлкӛнү толук 



143 
 

кандуу президенттик башкаруу формасына ӛткӛрүп, мамлекет башчысынын абалын кыйла 

бекемдеди. Ошону менен, бүгүнкү күндӛ Кыргыз Республикасынын Президентинин 

конституциялык-укуктук макамын илимий жактан талдоого алуу жана аны чет элдик 

тажрыйба менен салыштыруу маселеси саясий-укуктук чоң актуалдуулукка ээ.  

Маалым болгондой, президент институту эң алгач Америка Кошмо Штаттарынын 

1787-жылдагы Конституциясында ӛзүнүн ченемдик укуктук бекитүүсүнӛ ээ болгон. Тактап 

айтканда, дал ушул мезгилди жана дал ушул мамлекетти каралып жаткан институттун 

мекени деп айтууга болот. Этимологиялык келип чыгуусу боюнча латын тилинин 

―Prаesidens‖ деген сӛзүнӛ байланыштуу жана биздин тилге которгондо ―алдыда олтуруучу‖ 

дегенди билдирет.  

Кыргызстанда президент институтунун салыштырмалуу кыска тарыхы бар. Маселен, 

Кыргыз ССРнин XII чакырылыштагы Жогорку Совети тарабынан 1990-жылдын 24-

октябрындагы кабыл алынган №222-XII ―Кыргыз ССРнин Президенти кызматын негиздӛӛ 

жана Кыргыз ССРнин Конституциясына (Негизги Мыйзамына) ӛзгӛртүүлӛрдү жана 

толуктоолорду киргизүү жӛнүндӛгү‖ Кыргыз ССРнин Мыйзамына ылайык, ӛлкӛдӛ 

президент институту пайда болгон. Жогоруда аталган Мыйзамда, Кыргыз ССРнин биринчи 

Президенти Жогорку Совет тарабынан жашыруун добуш берүү аркылуу 5 жылга шайланат 

деп бекитилген. Ага ылайык, 1990-жылдын 27-октябрында А.А. Акаев Кыргыз ССРнин 

Президенти болуп шайланган [2, 280-б.]. Бул дата – ӛлкӛдӛгү президент институтунун 

ӛнүгүүсүнүн башталгыч чекити. 

Заманбап мааниде Президент – бул түздӛн-түз эл же болбосо жогорку ӛкүлчүлүктүү 

орган тарабынан белгилүү мӛӛнӛткӛ шайлануучу мамлекет башчысы. Анын ыйгарым 

укуктарынын айланаса жана макамы ӛлкӛнүн Конституциясы жана мыйзамдары менен 

аныкталат. 

Кыргыз Республикасынын Конституциясына ылайык, Президент – мамлекеттин 

башчысы, ӛлкӛдӛгү эң жогорку кызмат адамы жана аткаруу бийлигинин жетекчиси катары 

аныкталат. Ал элдин жана мамлекеттик бийликтин биримдигин камсыздайт, 

Конституциянын жана инсандын укуктары менен эркиндиктеринин кепилдиги болуп саналат 

(66-берене) [3]. 

Мамлекет башчысын аткаруу бийлигинин жетекчиси катары бекитүү, ал анын 

ишмердүүлүгүнүн натыйжалары үчүн жеке ӛзү жооп берет дегенди билдирет 

(Конституциянын 89-беренесинин 5-бӛлүгүнүн жобосу). Биздин кӛз карашыбызда, 

белгиленген конституциялык ченем Президенттин аткаруу бийлигин жетектӛӛсүнүн 

―америкалык моделин‖ божомолдойт жана жоопкерчиликти бӛлүшүүчү кандайдыр бир 

кошумча кызмат адамын (же ӛзүнчӛ органдын) түзүүнүн зарылчылыгын жаратпайт. Башкача 

атйканда, аткаруу бийлигинин жамааттык жогорку органы болгон Министрлер Кабинетинин 

башында мамлекет башчысы ӛзү турушу керек.  

Бирок ата-мекендик тажрыйба ӛлкӛнүн Конституциясында божомолдогон моделден 

жана дүйнӛлүк тажрыйбадан айырмаланып турат. Тагырагы, бизде мамлекет башчысынын 

Администрациясын жетектӛӛ менен катар Министрлер Кабинетине дагы тӛрагалык кылуучу 

кызмат орун каралган. Кыргыз окумуштуусу А.С. Карабаева белгилегендей, Кыргызстандагы 

президенттик бийлик ӛзүндӛ президент институтунун классикалык моделдеринин ар кандай 

белгилерин айкалыштырат [4, 58-б.]. Биз мындай тажрыйбаны ашыкча жана орунсуз деп 

эсептейбиз.  

Кӛрсӛтүлгӛн ―гибриддик‖ моделди колдонуу тажрыйбасы айрым коңшу 

мамлекеттерде дагы орун алгандыгын адилеттүүлүк үчүн белгилей кетүү керек. Маселен, 

Азербайджан, Түркменистан жана Таджикистан республикаларында деле биздин тажрыйбага 

тектеш модель колдонулат [5, 60-б.]. 

Конституция боюнча Кыргызстанда мамлекет башчысы ӛлкӛ жарандары тарабынан 5 

жылдык мӛӛнӛткӛ шайланат жана бир эле адам бул кызматка эки мӛӛнӛттӛн ашык шайлана 

албайт деп бекитилген (67-берене). Президенттин ыйгарым укуктарынын кӛрсӛтүлгӛн 

конституциялык мӛӛнӛтү жана аны ээлӛӛ мүмкүнчүлүгү 2021-жылдагы конституциялык 

реформадан кийин бекитилгендигин да белгилей кетүү зарыл. Ага чейин ӛлкӛдӛ 6 жылга 

шайлануучу ―бир президент – бир мӛӛнӛт‖ принциби иштеп келген. 

Тарыхы жана укуктук тутуму боюнча Кыргызстанга жакын болгон постсоветтик 

республикалардагы тажрыйбаны анализдей турган болсок, бул ӛлкӛлӛрдӛ президенттик 

ыйгарым укуктардын мӛӛнӛтүнүн узактыгы боюнча ар башкача талаптар каралгандыгын 

байкоого болот. Мисалы, Молдовадагы эң минималдык 4 жылдан тарта Азербайджан, 

Таджикистан, Түркменистан, Казахстан жана Армениядагы эң максималдуу 7 жылдык 

мӛӛнӛткӛ чейин. Беларусия, Ӛзбекстан жана Украинада 5 жыл түрүндӛгү орто кӛрсӛткүч 

бекитилген. Россияда болсо мамлекет башчысынын ыйгарым укуктары 6 жылга созулат.  

Бирок, бул кӛрсӛткүчтӛр кайсыл бир адам мамлекет башчысынын кызмат ордун 

жогоруда белгиленген жылдар аралыгында гана ээлей алат дегенди билдирбейт. Себеби 

каралып жаткан ӛлкӛлӛрдүн дээрлик бардыгында кайра шайлануу мүмкүнчүлүгү 

Конституция менен каралган. Кыргызстанда, буга чейин белгиленгендей, бир адам эки жолу 

мамлекет башчысынын кызмат ордун ээлесе болот. Айрым ӛлкӛлӛрдӛ бир эле адамдын 

президенттин кызмат ордунда болуусунун узактыгы боюнча эч кандай чектӛӛлӛр коюлган 

эмес. Мындай ӛлкӛлӛргӛ постсоветтик чӛлкӛмдӛ Азербайджан менен Түркменистан кирет.  

Таджикистанда болсо бир эле адам Президенттик кызматка катары менен эки 

мӛӛнӛттӛн ашык шайланса болбойт деген ченем Конституция менен орнотулган. Бирок бул 

чектӛӛ мамлекеттин аракеттеги башчысы Э. Рахмонго карата колдонулбайт, себеби 

―Тынчтыктын жана улуттук биримдиктин негиздӛӛчүсү – Улут лидери‖ катары анын макамы 

ӛзгӛчӛ конституциялык мыйзам менен жӛңгӛ салынган. 2022-жылдагы конституциялык 

реформага чейин Казахстан Республикасында дагы ушундай эле тажрыйба колдонулуп 

келген – президенттик мӛӛнӛттӛрдү чектӛӛчү конституциялык ченем ӛлкӛнүн Биринчи 

Президенти Н.А. Назарбаевге карата иштеген эмес.  

Постсоветтик ӛлкӛлӛрдүн кӛпчүлүгүндӛ болсо ―бир президент – эки мӛӛнӛт‖ деген 

принцип колдонулат. Мисалы, Ӛзбекстан, Украина, Молдова жана 2020-жылдагы 

конституциялык реформадан кийин Россия дал ушул принцип менен иш алып барышууда. 

Белгилей кетүүчү жагдай, бир адамдын мамлекет башындагы ыйгарым укуктарын эки 

мӛӛнӛттӛн ашырбоочу чектӛӛ жалпы дүйнӛлүк тажрыйбада дагы эң бир кеңири колдонулат 

[5, 62-б.]. 

Жогоруда биз караган ӛлкӛлӛрдӛн айырмаланып Армения менен Казахстанда бир 

адам Президент болуп бир жолу гана шайланат деген катаал чектӛӛ иштейт. 2021-жылдагы 

кезектеги конституциялык реформага чейин Кыргызстанда дагы ушундай чектӛӛ колдонулуп 

келген.  

Демек, акыркы убактарда мамлекет башчысынын кызматына кайрадан шайлануу 

мүмкүнчүлүгүнүн конституциялык чектӛӛлӛрү күчӛп жаткандыгын белгилӛӛгӛ болот. 

Биздин кӛз карашыбыз боюнча, мындай тажрыйбаны оң тенденция катары баалоого болот 

жана каралып жаткан институтту бекемдӛӛ үчүн аны андан ары да жеткире иштеп чыгуу 

боюнча аракеттерди кӛрүү максаттуу.  

Кыргыз Республикасынын Конституциясынын 68-беренесинин жоболоруна ылайык, 

35 жашка толгон жаран мамлекет башчысы болуп шайлана алат. Байкалып тургандай, 

Президентке карата колдонулуучу жаш-курактык ценздин тӛмӛнкү чеги гана орнотулуп, 

жогорку чеги каралбай калган. Мындан улам, жогоруда талдоого алынган президенттик 

мӛӛнӛттӛрдүн чектелишин конституциялык реформа аркылуу басып ӛтүү мүмкүнчүлүгүн 

алдын алуу, ошондой эле ӛлкӛдӛгү эң жогорку кызмат ордуна турмуштук жигердүүлүгүнүн 

деңгээли жогору адамдын келишин камсыздоо максатында мамлекет башчысы болуучу 

адамдын жаш-курагынын жогорку чегин конституциялык ченем менен так кӛрсӛтүү 

маанилүү деп эсептейбиз.  

Айтылган сунушту ишке ашыруу үчүн Кыргыз Республикасынын 2010-жылдагы 

Конституциясынын 62-беренеси [6] менен орнотулган тажрыйбага кайра кайтып келүү жана 

мамлекет башчысына карата коюлуучу жаш-курактык талапты 35-70 жаштын ортосунда деп 

кӛрсӛтүү туура болот. 

Ошону менен, мамлекет башчысынын конституциялык-укуктук макамы боюнча 

жүргүзүлгӛн салыштырмалуу-укуктук анализдин жыйынтыгында кийинки негизги 

корутундулар келип чыгат. 

Биринчиден, ӛзгӛргӛн башкаруу формасынын шарттарында мамлекет башчысынын 

жоопкерчилигин тактоо жана президенттик институтту бекемдӛӛ максатында Конституцияда 

каралган Министрлер Кабинетинин Тӛрагасы кызмат ордун толугу менен жоюу жана 

аткаруу бийлигинин иши боюнча жоопкерчиликти толук бойдон Президентке ӛткӛрүп берүү 

зарыл. 

Экинчиден, Кыргыз Республикасынын Конституциясында каралган президенттик 

ыйгарым укуктардын мӛӛнӛтү жана бул кызматты ээлӛӛ мүмкүнчүлүгү боюнча чектӛӛлӛр 

жалпы дүйнӛлүк тенденцияларга жооп берет жана ӛлкӛнүн ӛнүгүүсүнүн учурдагы 

шарттарында оптималдуу. 

Үчүнчүдөн, мамлекет башчысынын кызмат ордун ээлеген адамга карата коюлган жаш-

курактык ценздин эң жогорку чегин Конституцияда так кӛрсӛтүү максаттуу болот.  

Кыскача мүнөздөмө: Бул макалада Кыргыз Республикасынын Конституциясынын 

1917-жылдан 1937-жылга чейинки ӛнүгүүсүнүн тарыхый этаптары каралат. Совет 

бийлигинин орношунун алгачкы жылдарында Совет мамлекетинин социалдык, 

экономикалык жана мамлекеттик саясатынын негизги принциптерин жана багыттарын 

аныктоонун негизги конституциялык маселелери чечилген макалада АССР 

Конституциясынын, Кыргыз ССРинин Конституциясынын негизги жоболору каралат. 

Аннотация: В данной статье рассматриваются исторические этапы развития 

Конституции Кыргызской Республики начиная с 1917 по 1937 год. В первые годы 

установления советской власти решались основные конституционные вопросы определения 

основных принципов и направлений социальной, экономической и государственной 

политики советского государства. В статье рассмотрены основные положения Конституции 

АССР, Конституции Киргизской ССР.  

